DRAWWIET MALTIN -

ld-dixxiplina tal-Folklor ghandha bhala wiehed mill-ghanijiet siewja taghha il-harsien ghal min jigi warajna
tad-drawwiet hajjin ta’ pajjizna u t-tifkiriet ta’ dawk l-ohra li mietu. Ma tridx wisq sforz biex tikkonvinci
ruhek kemm il-memorja tal-bniedem individwali, u allura wkoll dik kollettiva, hi dghajfa u ghalhekk mhux
ta’ min jorbot fugha meta ged infittxu l-eghruq tad-drawwiet taghna. Hafna aktar shiha w soda u ta’ min
jorbot fugha ghal dan il-ghan hi I-kitba Ii fadlilna minn dak li hallewlna missirijietna. Hu sewwasew hawn
fejn il-hidma tal-folklorista tissieheb ma’ u tistaghna bir-ricerka ta’ l-istorjografu biex tinkixef ghad~-dawl u
ghal min jigi warajna il-mod tal-hajja tal-Maltin u I-Ghawdxin kif Zviluppat matul il-medda tas-snin. Hafna
aspetti tal-hajja Maltija ghadhom jintlemhu sew fid-dokumenti li fadlilna mill-imghoddi, dokumenti ta’ min
jorbot fughom, datati jew databbli u allura jaghtuna hjieli tajba ta’ I-eghruq ta’ drawwietna.

Li nixtieg naghmel maghkom
illejla hu li nidentifika diversi minn
dawn id-dokumenti i ghandhom
relevanza sodéjali u li jghinuna
nqarrbu sew lejn in-nisel u |
izvilup ta’ drawwiet missirijietna.
Ta’ siwi kbir ghal dal-progett hi s-
sensiela ta’ kotba li qed tissawwar
bl-isem Documentary Dources of
Maltese History li minnha diga’
dehru ghaxar volumi u hemm
jinhmew xi hamsa ohra. B'din il-
ghodda f'idejna, irrid inhares lejn
diversi ogsma tal-hajja Maltija ta’
i-imghoddi.

BIEDJA U SAJD

Jekk naghtu harsa fuq fug lejn it-
terminologija tal-biedja u sajd

taghna, malajr nintebhu i, b'xi
ettezzjonijiet hafna drabi
spjegabbli, l-eghruq tal-biedja

taghna huma Semin u, ghalhekk,
eqdem minn dawk tas-sajd, i
huma deskritti b'terminogija aktarx
Romanza. Dwar dan kiteb hafna
Guze' Aquilina. Hekk naraw id-
diskors baziku tal-bidwi Malti koltu
gej mill-Gharbi: il-kelma bidwi
nfisha, rahal, rahhal, merhia,
ghalga, hitan tas-sejjieh. Ghazaq,
mghazga, hawwel u zara’, nibet u
nebbieta, hasad, mingel, gamh u
xghir, dires, andar, giegha, derra
u midra, luh, gata’, tahan u
mithna, dqgiq, ghagen, hobz, u I-
bidwi rega’ harat bil-mohriet,

radda, sikka u I|-bgiia u raga’
hawwel u Zzara’ u nibet...sena
wara sena...imma kultant il-bidwi
jhalli hamrija fir-raba’ tistrieh.
imma |-bidwi kien ikabbar ukoll
eghlejjel ohra: gheneb bl
eghnieged taghhom fuq iz-zragen
tad-dwieli, rummien, hawh,
langas, iuffieh, dulliegh, bettieh,
bhajra u Ibgija, kif ukoll,
ghalkemm ingata’; il-qoton, imma
ta' langas ghadna nafu bih. Imma
wkoll ohrajn li t-tifkira wahdanija li
bagaghina taghhom tinsab biss
ingastata fit-toponomastika
taghna, li nagrawha f'dawn id-
dokumenti wkoll — infakkar hawn
fix-xoghol ta’ sehibna Wettinger —
bhal nghidu ahna, Fiddien:
kannamieli; kontu tafu li sa nofs
is-seklu XVII kien ghad hemm
Wied il-Qasab Helu, qrib ir-
Rabat? Sewwasew fejn illum
hemm il-Fiddien? [Abela] filwaqgt
li ma rridux ninsew li Sqallija
kellha industrija gawwija taz-
zokkor ta’ langas sa mis-seklu Xl
[Trasselli].

Xi nghidu mbaghad ghall-merhliet
li jissemmew fid-deskrizzjoni ta’
ldrisi fis-seklu Xil, flimkien mal-
ghasel u n-nahal li ghalihom
jghidilna Ii kienu msemmija |-
gzejjer taghna? Mhux ta' b'xejn li
t~terminologija bazika fdawn |-
ogsma hi Gharbijal Dawn il
kunsiderazzjonijiet jaghtuna
x'’nahsbu, ghaliex id-drawwa tas-

sajd fdawn il-gzejjer m'hi xejn
ingas gadima. Insemmi kittieb
iehor Gharbi — Al-Himyari — i
jikteb u jghid kif dawn il-gzejjer
sas-seklu Xl kienu msaggra biz-
znuber, i-gharghar u z-zebbug -
masg@ar tipiku Mediterranju — i
minnu -Gharab kienu jigu jaqtghu
l-injam ghall-imriekeb taghhom, u
kienu jigu wkoll jigbru I-ghasel u
jistadu ghall-hafna hut tajieb |i
kien ibejiet fdawn ix-xtajtiet.
Allura jekk iz-zewd snajja’ tal-
biedja u tas-sajd diga’ kienu
mhaddma fi zmien [-Gharab,
ghaliex ghandu jkun hemm
distinzjoni fit-terminologiji fi
fadlilna?

Ghas-sajd, id-diskors gej hafna

minnu  mill-Isqalli: luzzu, firilla,
kajjikk, cattra, konz, nassa,
comba, kopp, gambli, ¢kal,
lampuki, tonn, awrat, cerna,

dendi, sargu, vopi, lizz, trill, tird,
accéol, cerviol, tracna, cipullazz,
sardin, skorfon, pixXispad,
pixxiplamtu u I-pixxi l-ohra kollha.
Forsi raguni ghal dan jistghu
joffruhielna d-dokumenti li
semmejna fil-bidu.
Proporzjonalment l-attivita’
agrikola ftidher i kienet bil-bosta
aktar poplari minn dik tas-sajd u
allura it-terminologija tal-biedja
kienet aktar imhaddma mifl-ohra u
ghalhekk baqghet aktar hajja u
produttiva. Bizzejjed insemmi li
filwagt li t-fliet volumi ta' atti



notarili li hargu s'issa fid-
Documentary  Sources huma
mizghuda b’kuntratti li ghandhom
X'jagsmu mal-biedja — estimu hafif
hafif, minn 985 kuntratt
ippubblikat, grib lejn nofshom
isemmu r-raba’ — langas wiehed
ma jsemmi s-sajd. Ghall-ewwel
hjiel ta’ dan, ikollna mmorru fid-
dokumenti ta’ Palermo li jkopru
250 sena (fi tliet volumi s'issa) u,
lejn it-tmiem, fis-sena 1484
nittagghu maz-zewg ahwa Salvu u
Duminku Pullicino ged jitolbu u
jagilghu minghand il-Vigire’ ta’
Sqallija ezenzjoni mit-taxxa biex
jithallew jibdew jesperimentaw
ghas-sajd tat-tonn fl-ibhra Maltin
[ASPRC3:411(13.vii.1484)].
Hamsin sena wara, mill-bidu ta’
zmien I-Ordni, mbaghad, ghandna
dokument interessanti li jiddeskrivi
I-hut fis-suq Malti, ikklassifikat bil-
mod kif ingabdu: Li pixi dilo conzu
(grana 8 per rotulo); li pixi dila
xabuka (grana 4); Ii pixi dili bulichi
(grana 4); li pixi zoe sardelli (grani
2 dinari 2); li pixi minuti zoe vopi
et namusa (grani 2 dinari 2); Ii pixi
dilo tunno, zoe, luzi, licholi,
cherviuoli, plamiti et simili pixi
(grana 8). [Univ. 12]. F'pandetti
chra ta’' dan iz-zmien jissemmew
li pixi dila riti dila macza; Ii pixi
minuti, zoe, scorfini et salpi u lj
pixi dilu conczu et dili nassi.

JUXTA USUM MELITE/
GAUDISI

Dawn id-dokumenti li semmejna
sikwit tidher fil-kuntratti taghhom
il-frazi juxta usum Melite / Gaudisii
(skond il-kaz) biex in-nutar ifisser
dik l-attivita’ partikolari b'mod
specifiku hafna, jigifieri skond id-
drawwa tal-Maltin jew
Ghawdxin. Dan hu ta' siwi kbir
ghal dak li geghdin naghmiu.
Biex inkomplu fuq it-tema tal-
biedja li bdejna biha, niltagghu
ma’' dawn li gejjin, kollha mehudin
mill-perjodu 1467-1500:

Concessio ad campensiam juxta
usum Melite, jigifieri, mezzadrija,
jew shab fimpriza agrikola skond
l-uzu Malti. Naghtu xi ezempiji:
Liemu Famagusta mis-Siggiewi u
Pawlu Ghaxaq minn Hal Zebbug

jaghmiu kuntratt ta’ shab f-1467 i
bih Famagusta jintrabat li jgabbel
lil Ghaxaq l-eghlieqi Ta' Xellula,
Ta' Haggam u ohrajn u jaghti
wkoll zewg imharet, zewg sikek
tal-mohriet, tiben i kellu fdar is-
Siggiewi, seba’ gniedes, barri,
baqgra u erha, sittax-il naghga tqgila
u zewg moghziet biex Ghaxaq
ihaddimhom u fl-ahhar il-profitti li
jkunu saru jingasmu [Z3:1,131;
dan kuntratt tipiku skond i-uzu
Malti. Fl-istess sena, Kola Caxaru
mill-imdina jaghmel kuntratt ghal
hames snin ma’ Girgor Calleja li
fih Caxaru jikkontribwixxi bagra,
barri ta’ sentejn, ghogol, biex
Calleja jhaddimhom u jingasmu |-
profitti wara hames snin, dejjem
skond l-uzu ta' Malta [Z3:33].
Rarament, niltagghu wkoll ma’
kuntratt ta’ dan it-tip li jkun ukoll
societas juxta usum Gaudisii, bhal
meta Betta de la Habica mill-
Imdina dahiet shab ma’ Bertu
Mintoff minn Ghawdex fbaghal li
hi gabbilitiu [Z21:447; il-
kondizzjonijiet tal-kuntratt kienu
skond I-uzu Ghawdxi.

It-tul tal-gbiela skond l-uzu Malti
kien erba’ snin [Z1:62]. Jidher li
l-gabillott Malti, dejjem skond I-
uzu Malti, kien ihawwel numru ta’
sigar, spejjez ghalih, fl-art
imgabbla u jara li dawn ikunu
ghadhom hajjin fi tmiem il-gbiela
[Z1:286;22:162] . Fkaz ta
tgabbil ta' naghag u moghoz, dak
li kien jitgies bhala hias fi prodotti
kien ukoll determinat mid-drawwa
Maltija; fkaz minnhom dan kien
jammonta ghal gantar u nofs ta’
gbejna moxxa [Z1:337]. Hafna
interessanti huma d-dettalji tal-
kuntratt li sar bejn Kola Caxaru
mill-imdina u Randin Busuttil fl-
1496 [Z22:31311: Juxta usum
Melite Caxaru qabbel il-merhliet i
kellu jirghu fGhajn Rihana bir-rata
ta’ hdax-il rbieghi u erba’ habbiet,
flus ta’ Malta, ghal kull naghga u
tmien irbieghi ghal kull moghza.
Busuttil intrabat li jhallas lil Caxaru
zewg gnatar u nofs gobon moxx
skond ir-rata ta’ Malta u jhallas
nofs fJannar u nofs iehor fnofs ir-
Randan ta’ wara, kif ukoll ghoxrin
ghubara ta’ butir u ghubara ohra
ta’ kwalita’ ohra ta’ butir, jghidulu
semen laqat, bir-rata ta' 15-il

155

habba ghal kull ghubara; kellu
jaghti wkoll hamsin haruf jew gidi
milli jitwieldu, nofs irgiel u nofs
nisa, bir-rata ta’ 15-il habba I-
wiehed, u dawk li jzomm ghalih
biex jiekol minnhom ried ihallas
ghalihom bl-irhis, bir-rata ta’ 10
habbiet ‘il wiehed; dawn il-hrief u
gidien ried iroddhom lejlet l-istrina.
Is-suf tal-frieh tal-merhla li kellu
igizz hu, kien kollu ghal Randinu,
is-suf ta’ Il-imtaten kien ghal
Caxaru u dak tan-naghag ukoll
ghajr ghal sitt wizniet biss li seta’
jzomm Randinu. Randinu kellu
juri lill-prokuratur ta’ Caxaru I-irjus
tan-naghag li kienu jkunu mietu

bil-gasra (aktarx marda tan-
naghag). Randinu kellu d-dritt i
jzomm jirghu mal-merhla ta’

Caxaru sa 24 naghga jew moghza
ohra u zewg hanziriet minn tieghu
jew ghal haddiehor franki minn
kull hlas ta’ mergha; ghal aktar
minn hekk kellu jhallas bir-rata ta’
rbieghi ghal kull ras. ll-mod tal-
hlas tal-gbiela ordinarju ukoli kien
isir juxta usum Melite; dan kien
isir terz fil-Milied, terz fl-Ghid u
terz  fnofs Awwissu (jigifieri
fSanta Marija), b'lura [£1:337].

ll-ghoti bi gbiela ta' art biex
tinzera’ bil-goton ukoll kien
determinat juxta usum Melite
[Z2:229]. Hekk, nghidu ahna, il-
prokuratur tal-Katidral, Antoni Gatt
Desguanez, gabbel ghal erba’
snin il-qgasam Ta’ Vnezja lil Wistin
Busuttil li kellu jizra’ fih gantarejn
u hames wizniet zerriegha tal-
goton kull sena u kellu jrodd kull
sena ‘| hekk imsejjah tiburtil (forsi
minn tributo, tributino, tributin) ta’
sitt fjorini juxta usum Melite, nofsu
fSan Martin u n-nofs l-iehor fil-
Milied ta’ wara [Z21:120]. Sal-
mod kif kellu jinsarr il-qoton kellu
jkun skond id-drawwa Maltija
[Z1:22,31,200;Z2:338].

In¢identalment, mill-ezempiji citati,
diga’ tohrog c¢ar id-drawwa Maltija
ta’ hlasijiet fil-festi tal-Knisja:
Ghall-qoton, fSan Martin u I-
Milied, ghall-mergha fl-Istrina u fir-
Randan, ghall-gmuh, fil-Milied, |-
Ghid u Santa Marija; dan jaghme!
hafna sens meta nikkonsidraw
meta kien jaghti I-frott tieghu il-



prodott ikkonéernat u li dan kien
jahbat ftit gabel il-festa u li allura I-
gabillott kien ikollu I-flus u seta’
jhallas.

Dan it-termnu juxta usum Melite
niltagghu mieghu fhafna kuntesti
ohra. Fil-kithiet taz-zwied insibu

kemm-il darba li d-dota |ill-
gharusa nghatat skond I-uzu
Malti. ll-valur tad-dota magbula

bejn I-gharus u niesu, minn-naha,
u I-missier jew il-familja tal-

gharusa, mill-ohra, kien ikun
stmat minn nies li jifhmu, hbieb
taz-zewg partiiet, skond id-
drawwa Maltija [Z1:66,341].

B’'mod partikolari, kienet drawwa
Maltija |i l-gharus kien jaghti
personalment lill-gharusa ghotja
ta’ flus, imsejha dodarju, skond id-
drawwiet taghna [Z1:333]. Parti
mid-dota  kienet, tista’ tghid

dejiem, is-sodda jew ahjar il-
mitrah — lectus, u dan kien ikun
dejjem misrur, fulcitus juxta usum
Melite [21:2371; fkaz minnhom

nitagghu ma' juxta  usum
agricolarum Melite [Z2:94,95]
skond l-uzu tal-bdiewa Maltin. 1z-
zwieg dejjem kien isir skond l-uzu
Malti, jigifieri, li I-gid li jgib mieghu
l-gharus ma jithallatx ma’ dak ta’ I-
gharusa [Z1:231, hekk li, jekk ma
jkunx hemm ftfal li lahqu s-sittax-il
sena [Z3:87,127], mal-mewt ta’ xi
parti, kollox jerga’ jmur mnejn ikun
gie. Meta jkun hemm it-tfal, mill-
gid komuni, terz kien imiss lill-
omm u zew( terzi lit-tfal, skond il-
konswetudni Maltija [Z1:81; ukoll,
ibid:11,23,128,143-4,280]. Ma
rridx ninsa nsemmi li l-mara ma
kellhiex is-seigha i taghmel
kuntratt minn rajha imma dejjem
kellu jkollha I-hekk imsejjah
mundualdus (protettur) skond id-
drawwa Maltija [Z1:11,23]; dan
huwa terminu ta’ origni Lombarda
u ghalhekk nintebhu kemm kienet
istituzzjoni gadima, jigifieri ilha
gejja sa minn nofs l-ewwel
millennju.

Bidwi jahrat bil-bagra Maltija

Essenzjalment ged nghidu li Malta
kellha I-konswetudnijiet taghha kif
kellhom il-bliet I-ohra tar-renju ta’
Sqallija; ta' dawn nafuhom sew
x'kienu ghax gew studjati -u
ppubblikati filwagt li ahna ghadna

ged nibdew. Dawn il
konswetudnijiet  kienu wkoll
jirregolaw, nghidu ahna, |-

apprendistati, bhal meta missier
ta’ zaghzugh kien jiehu 'l ibnu
jitghallem xi  sengha ma’
mghallem — mastrudaxxa, hajjat,
haddied, skarpan, e¢t. - u
jifiehem  it-termni  tal-kuntratt
quddiem nutar ma’ l-imghallem,
dejlem  juxta usum  Melite
[Z1:131. Skond din is-sistema, |-
imghallem irid, barra li jghallem is-
sengha sew, jaghti wkoll I-ikel u
jxidd lill-lavrant tieghu. Is-sistema
ta' l-apprendistat kienet mifruxa
sew U kienet thaddan mhux biss
is-snajja’, imma wkoll ghandna
ezempji ta’ kjerici apprendistati
ma’ kappillani kif ukoll zghazagh
ged jitharrgu ma’ nutara stabbiliti.

(hajr: Arthur Taliana)



Kondizzjonijiet simili kienu jriegu I-
impjieg ta' persuna ghall-gadi ta’
min ihaddimha [Z1:43,48, 137,
189, 1971; dan kien japplika wkoll
meta debitur ma kienx ikollu
mnejn ihallas lill-kreditur tieghu
fiz-zmien stipulat u, kif ikun
imnizzel fil-kuntratt tax-xoghol,
kien ikollu jiskonta dejnu bis-
servizz tieghu personali; hekk,
nghidu ahna, servire creditori
serviciis suarum personarum juxta

usum Malte anno  quolibet
computando cum debito
[Z21:270].

DOTI U TAGHMIR TAD-

DJAR

Nergghu nigu ghad-dota u x'kien
ikun fiha dar Maltija. Sa zmien I

Assedju |-Kbir, qgatt ma kont
tiltaga’ ma’ siggu (ghajr ghal kaz
wieched  fGhawdex, ffamilja
ghanja). Dejiem jissemmew

sodod, mghammra skond il-faxxa
socjali tal-proprjetarju; diga’ rajna
li tal-bdiewa kienu differenti.
Niltagghu ma’ saqqu misrur skond
id-drawwa tal-Maltin u darba ma’
wiehed fulcitum juxta usum
Gaudisii [RFBIG:977; fl-lmdina, |-
Birgu u fil-Kastell {'Ghawdex
aktarx kont issibu fuq fallakki jew
strippi [Z3:168,201], imma
wiehed jiehu |-impressjoni li fl-
irhula dawn ma kontx issibhom.
Sahansitra niltaqgghu ma’ kazi ta’
nies reqdin fug it-tiben fl-art.
F’kaz uniku, fGhawdex, niltaqghu
ma’ wiehed mimdud ged imut fuq
is-sendug! Ghandna nahsbu i
gidu kollu kien tant rasu. Fl-Isptar
ta’ Santu Spirtu |-unika darba i
jissemmew sodod jixbhu ‘I dawk li
nafu ahna; ghandna deskrizzjoni
ta’ sodda minnhom maghmula
minn twavel ta’ l-injam imsammra
flimkien u flok molol fis-sodda,
nisga ta’ qasab, kollox marbut bi-
ispag. Is-sagqu kien imur fuq
kollox. Kien ikun mimli suf, i
kultant kien jinhareg, jinhasel,
jitfettah, jitnixxef u jerga' jinsarr
(kif niftakar li kienet taghmel ommi
fi tfuliti); hekk nagraw li kien isir
fSantu Spirtu fl-1498. Minn
diversi inventarji u testmenti fl-atti
tan-nutara ghandna
deskrizzjonijiet dettaljati ta' kif

kienet tintrama s-sodda.
Jissemmew (bl-Isqalli originali)
cultri, cuxini, cuxinelli, pavigluni,
plomacia (i.e. mhadded), u
fraverseri  (bl-Ingliz,  bolsters,
imhadded twal, imrembla ghamia
tonda, illum issibhom hafna fi
Franza); dan, naturalment, fi djar
il-ghonja.  Jidhru hafna dettal;i
dwarhom: coperta di sita ad opu
di pertica, cultra alba laborata ad
undas cum rosis (jigfieri xoghol
mahdum mewg mewg u b'disinn
ta’ ward), cultras ad undas planas
cum buctonis, de cindato cum
barris sive listis crocei rubeique
coloris cum fundo medio de
inbroccato, culfra di tela bleui

infoderata tela jalina, cuxinelli
cum frinzis albis, cuxinelli
intrasitati cum cordella larga

diversi coloris, linteamina de lecto
cum capite intagliato cum frinzis
de seta, linteamina cum ritichella
in capite (bizzilla; it-termnu bizzilla
ma niltagghux mieghu qabel I
1600), traverserium de lecto de
cuctono mayuto vellere plenum
ecc.

L-enfasi jidher li kienet fuq il
bjankerija;  jissemmew ukoll
twapet: fappetum ad tres rosas,
tappetum  Turchiskum duarum
rotarum, kif ukoll hsajjar u twapet
li jiddendlu mal-hitan - hasira di
paramuru di xacca. Ghamara
mill-ingas: sniedag kemm frid u ta’
kull ghamia w daqgs, scrigni,
scrignetti, scrignettum inferratum,
scrignu Trapanisi, scrignu di nuchi
prissu, capsa, capsecla, cassa,
caxa, capsa di avitu, capsa de
nuce, capsa de tiglo, capsecta de
nucepresso, caxa di avitu ad opu
di vitru. Imbaghad xi mejda.
Nisthajjel li billi siggijiet ma kienx
hawn u billi jissemmew tant il-
hsajjar u t-twapet, dawn I
imwejjed kienu baxxi ma’ l-art u n-
nies kienu jogoghdu ma' l-art
madwarhom bhal fid-dinja
Gharbija ta' dak iz-zZmien.
Interessanti I-kumment taz-zewg

tobba esperti fl-anatomija i
studjaw il-fdalijiet ta’ ghadam tas-
seklu XV FHal Millieri fejn

skoprew difetti fit-fibia (il-qasba
tas-sieq) u I-fibula (il-ghadma
rqiqa ta’ hdejn il-qasba)
kompatibbli ma’ min kien jogghod

bil-gieghda ma’ l-art. Irrid inZid I,
fil-knejjes kien hemm id-dkieken —
bankijiet tal-gebel ~ bejn il-hnejjiet
kif nistghu naraw fghadd ta’
knejijes qodma (il-parrocca |-
gadima Hal Balzan, San Bazilju |-
Qrendi, ecc.) u kif jidher
dokumentat fil-kitbiet li semmejna
[RFBIG:78 1. Din l-istampa ta’ |-
intern ta’ dar Maltija
essenzjaiment iddur fuq zewg
kmamar, tas-sodda u ta’ l-ikel. Ma
tantx inbidlet fis-sekli ta’ wara kif
johrog minn kitba tieghi li se tidher
dalwaqt fMelita Historica, fejn
nanalizza tliet inventarji tat-tieni
nofs tas-seklu XVI. Id-differenzi
huma |i hawn jibdew jidhru aktar
influwenzi Ewropej Ii bdew dehlin
mal-migja ta' -Ordni: jibdew
jissemmew xi siggu jew tnejn li
gew minn Venezja, it-tila ghal
pavalijun minnhom tidher li giet
mill-Olanda, il-kurdicelli i zejnu |-
frenez gew minn Napli u jibdew
jissemmew sofistikazzjonijiet
Taljani fl-armar tas-sodda bhat-
fornialetto. Fil-kamra tal-pranzu,
imbaghad, jibdew jitfacéaw pozati
tal-fidda, inkluzi frieket, kwies tal-
fidda, xi salliera u platti kif ukoll
kandlieri ghal fug il-mejda. Sa
gabel l-ordni, id-dawl bix-xemgha
— blanduni, blandunetti — aktarx
kont issibu fil-knisja; mid-dettalji li
hargu dwar Santu Spirtu, -isptar
kienu jdawluh b'tor¢i ta’ mazzi ta’

zkuk l-ampelodesima, bl-Isqalli
busa.
L-ILBIES

Billi naghti lista ta’ oggetti ta’ ibies
li nigbor minn xi inventarju ma
nkunx ged infisser kif u meta kien
jintlibes dak l-oggett. Deskrizzjoni
aktar siewja tohrog minn x’inghad
fil-gorti ta’ I-Isgof fl-1521 fkawza
bejn Marianu de Armanino u Dun
Dumink Dimech. Isimghu x'kellha
xi tghid wahda mara xhud dwar it-
tfajla fqira Isabella li wasslitha
ommha mill-Birgu biex tahdem ta’
seftura I-imdina ma’ De Armanino:
“Meta rajt lil Isabella ma’ ommha
fid-dar tieghu, Marianu galilha
tridx tibga’ sservih; hi qaltlu iva u
ommha fit wara telget lejn darha.
Isabella baghtet lura ma’ ommha
i-manto li giet imleffa fih u



Isabella baqghet b'dak li kellha
fugha; kellha uno cuctecto nigro
vechu et di sucta havia uno
dublecto minato et la camisa;
hwejjeg ohra ma kellhiex u dak il-
cutecto wara baghtitu lit ommha u
Isabella baqghet biss cum Ja
dublecto minato et la camisa.
Nikkonkludu i [|-ilbies baziku ta’
mara kien gmejsa u dublett u i I-
cutecto kien jintlibes gewwa -
bhal nghidu ahna jersey; fil-fatt il-
kelma gejja mill-Latin, cofta; illum
termnu iehor ghall-ispellizza tal-
gassis; xi haga li tintlibes fug

kollox. ll-manto kien overall,
poncho ghal barra. ll-kelma
dublectu tidderiva mill-Franciz,

double, li minnha I-Ingliz doublet ii
hi gakkettina ssikkata, bhal sidrija,
ghai ragel. Dan it-test li grajt juri
¢ar li dublectu hawn Malta kellu,
kif ghad ghandu, s-sinifikat
modern taghna ghal dublett ta’
mara.

L-inventarji li semmejt jaghtuna
hafna dettalji ta’ tizjin fl-ilbies tan-
nisa: camisa lavurata di sita
turkina, camisa intarrasiata di sita
nigra cum li maniki larghi, veste di
velluto carmezina rosso guarnita
con passamani doro infodrata di
taftan verde, scufia di sita (irrid
inzid li scufia kienu jilbsuha wkoll
l-irgiel), scufia di fachiolecto di sita
russa cum perli, scufii doro,
cullaro richamato di filo doro,
muccaturi di sita turchina ecc.
Fost I-ilbies ta’ fuq insibu, barra I-
cutetto u l-manto li semmejna, il-
gippuni (mill-Gharbi gubba; Taljan
giobba da camera, fil-Malti
bagaghina Bugibba, kunjom) u,
naturalment, |-ghonnella. {l-kelma
faldetta se nuri f'Melita Historica,
l-ewwel li tissemma hu wara |-
Assedju, imma gonnella niltaqghu
maghha jilbsuha fug kollox kemm
l-irgiel u kemm in-nisa hafna
qabel l-ordni; jekk it-tnejn humiex
l-istess haga jew le ma nafx imma

zgur li ghonnella gejia minn
gonella. Tidher li, ghan-nisa ta’
langas, kellha hafna dehriet

differenti, mhux kollha bhal tal-
Muzew!: insibu gonnella de
damasco bianco, gonnella de
taphita turchina, gonnella de
scarlato, gonnella di Pirpignano
kif ukoll gonnella di muchayari.

Din ta' l-ahhar interessanti:
muchayari fl-lsgalli tikkorrispondi
mat-Taljan mocaiardo, bl-Ingliz
mohair, jigifieri maghmula minn
xaghar il-gemel jew il-moghza, u
allura impermeabbli biex tintuza
fix-xita! Dwar ilbies ta’ l-irgiel irrid
inzid li, mid-dokumentazzjoni ta’
Santu Spirtu johrog li ttermnu
kuzakk ifisser semplicement
qalziet.

Iz-zmien qasir u qed jaghfas. Ma

nistghux nitkellmu fug kollox
fsiegha. Irrid naghlag bi fiit
kummenti dwar hwejieg varii.

Dwar I-ikel, x’kien ikun hemm fis-
suq johrog mill-pandetti u bandi li
kienet ixxandar |-Universita’ kull
bidu ta’ Settembru biex tiffissa |-
prezzijiet. Jissemmew diversi tipi
ta’ laham - crastatu, muntuni,
pecura, boy, vacca, ginicza,
vitella, beccu, crapa, porcu orjatu
(geddumu fix-xghir) porcu dila
Xara, troya orjata, troya dila xara,
agnellu — u ta’ latticini — frumayu
friscu, frumayu muxu, burru bonu,
burru trisu, lacti; kien ikun hemm
ukoll meli, favi, sivu, chipulli, oglu,
vinu, sali; wara 1-1530 il-varjeta’
ta’ frottijiet tidher li kienet kibret u
I-prezzijiet gholew. F'Santu Spirtu
I-laham kien jidho! biss tlieta jew
erba’ darbiet fis-sena: il-Milied, |-
Ghid, Pentecosta u [-Karnival.
Qabel I-Ordni, il-Karnival Malti ma
kienx divertita bhal tal-lum imma
ikla sew, - nies jiffangaw fil-laham
- qabel ir-Randan = Carnilivari
[mhux carne valel (terfa’ mill-
laham meta s-sawm kien sawm u
astinenza kienet astinenza); kien
hemm ukoll, naturalment, il-
carnilivari ta’ I-FAvvent! Ghalhekk
kienu jsumu ghalih: ragel jismu
Carnilivari bhal iehor jismu Natali
(ghall-Milied) jew Pasquali
(Baskal - ghall-Ghid).

lum il-gurnata ma tridx wisq issib
i-MEPA wara denbek ghax ikun
fettillek taghmel xi ornament fid-
dar bit-tegole; ir-raguni li jgibulek
hi li t-tegole m’'humiex idjoma

Maltija, mhux fil-vokabbularju
taghna. Min jithem igiddibhom!
ld-dokumenti medjevali taghna

ma jehdewx isemmu &-chiaramidi
(bil-Malti, ¢lamit, i.e. tegole tal-
fuhhar) l-aktar fit-tisgif ta’ spaz;ji

kbar fejn il-metodu tradizzjonali
tal-kileb u x-xorok tal-gasba ma
jwassalx. Sal-lum ghad nistghu
naraw is-sagaf imzerzag/sagaf
forféi (sfortunatament minghajr ic-
¢lamit) tas-sagristija l-antika tal-
Katidral (ca. 1620), imma ghad
baqga’ fdalijiet tas-sagaf bi¢-Clamit
originali fuq in-Knights’ Hall. i
Katidral |-antik kien miksi bi¢-¢limit
u s-sala |-kbira ta’ Santu Spirtu
wkoll, biex insemmi tnejn. lé-
¢lamit kien mhux biss importat
minn  Sqgallija u ri¢iklat bhala
komodita® tqum il-flus, imma
wkoll prodott hawn Malta, hdejn
Ghajn Klieb.

Fl-ahharnett, il-Quddija. Din
originarjament ma kellha x'tagsam
xejn mad-¢elebrazzjoni ta' eghluq
l-ewwel sena ta’ tarbija. Kienet
prassi funerarja li t-testatur kien
ihalli biex jiehu hsieb il-fgar tal-
komunita’.  Kien ihalli, nghidu
ahna tomna gamh biex titgassam
lill-fqar li jattendu I-funeral tieghu.
Tissemma f'das-sens fit-testment
ta’ 1436 li ghamel Pawlu
Peliegrino li halla: Volo fieri facere
in primis vesperis thuminos duos
de cuchia secundum morem
Maltensium pauperibus et egenis
dispensandos in Ecclesia S.
Andree Casalis Cuderi. L-istess
wara |-Assedju, fl-Atti ta’ De
Apapis:  farenos quatuor di
frumento  pauperibus  Christi
distribuendo ut vulgo dicitur
cuchia juxta usum Gaudisii pro
remissione suorum peccatorum.
Meta saret il-bidla fis-sens? Zgur
li sa nofs is-seklu XVII is-sens
kien ghadu ma nbidiix: Domenico
Magri fil-Hierolexicon tieghu,
sahansitra fis-sitt edizzjoni tal-
1765 kien ghadu listess. L-ewwel
li Itgajt maghha fis-sens modern
kien fi-Mezzo Vocabolario i
ppubblika Cassola u li hu ta’ tard
fis-seklu XVIi. Grazzi.

(1) Tahdita pubblika organizzata mill-
Ghaqda Maltija tal-Folklor u I-Ghaqda
Filantropika Talent Mosti li saret nhar
iI-Gimgha 23 ta' Frar, 2007, fir-
Razzett tal-Markiz Mallia Tabone, il-
Mosta.





